
Apstrakt: U Bosni i Hercegovini, Srbiji i Sloveniji femicid jos nije prepoznat kao posebno krivicno
djelo, sto zZrtve cini institucionalno ,, nevidljivim”, dok je u Sjevernoj Makedoniji femicid inkviminisan
2023., odnosno u Hrvatskoj 2024., Sto ukazuje na kasniji, ali ipak postepeni korak ka priznavanju
ovog zloc¢ina kao zasebnog krivicnog djela. Zbog nedostupnosti podataka za Crnu Goru u periodu
2014-2018, ova drzava nije obuhvacena analizom. Cilj ovog istraZivanja bio je da se analiziraju i
uporede stope femicida u navedenim zemljama za period od 2014. do 2024. godine, koristeci podatke
o broju ubijenih Zena prikupljene iz razlicitih izvora. Stope femicida izracunate su u okviru ovog
istrazivanja. Rezultati t-testa ukazuju na statisticki znacajnu razliku u stopama femicida prije i poslije
pandemije COVID-19 u Bosni i Hercegovini, pri ¢emu je stopa bila visa nakon pandemije. ANOVA
test je pokazao statisticki znacajne razlike u stopama izmedu pojedinih godina, dok regresioni model
nije identifikovao godine i pandemiju kao znacajne prediktore, iako objasnjava 52,49% varijanse u
stopi femicida. Ovakav rezultat ukazuje na postojanje drugih faktora koji bolje objasnjavaju promjene.
U analiziranom periodu, najvisa prosjecna stopa femicida zabiljleZzena je u Srbiji, dok je najniza bila
u Hrvatskoj. Prognosticki trend za Sjevernu Makedoniju i Hrvatsku za 2025-2026. godinu se gotovo
poklapa, sa procjenom stope izmedu 0,4 i 0,5. Ove stope su nize u odnosu na Sloveniju i Srbiju, dok je
za Bosnu i Hercegovinu, procijenjena najvisa stopa femicida u istom periodu, priblizno 0,7. Poredenje
domacih i UN podataka za Bosnu i Hercegovinu pokazuje slicne prosjecne vrijednosti, ali razlicite
trendove: domaci podaci ukazuju na blagi porast, dok UN podaci pokazuju stabilan trend, §to ukazuje
na potrebu za harmonizacijom metodoloskih okvira na nacionalnom i medunarodnom nivou.

Kljucne rijeci: zrtve femicida, bivsa SFRJ, pandemija COVID-19

uvoD

Zrtve nasilja u porodici mogu biti djeca, Zene, muskarci i starije osobe (Mahdavifar, et al.,
2024). U smislu odnosa uinilac-Zrtva nasilja u porodici, nasilje izmedu intimnih partnera, ukljucuje
sadasnje 1 bivSe supruznike, sadasnje i bivSe partnere sa ili bez zajednickog djeteta. U mataanalizi u
kojoj su ukljucene 103 studije, istrazivaci su, narativnom analizom studija, pronasli vi§e radova koji
ukazuju na porast nasilja izmedu intimnih partnera tokom pandemije Covid-19, u poredenju sa onima
koji opisuju smanjenje, nepromijenjen nivo ili mjeSovite rezultate (Costa, et al, 2024). Gotovo jedna
od tri zene dozivjela je nasilje od strane intimnog partnera tokom pandemije COVID-19 (Kifle,
Aychiluhm, & Anbesu, 2024). Ovaj oblik nasilja moZe varirati u ucestalosti i tezini posljedica.
Femicid, rodno zasnovano, namjerno ubistvo zena i djevojéica zbog njihovog pola — predstavlja
ekstremni oblik nasilja nad zenama i djevoj¢icama, ukorijenjen u mizoginiji, pogre$nim uvjerenjima i
drustvenim normama (UNESC, 2013).

Prema podacima Kancelarije Ujedinjenih nacija za drogu i kriminal (UNODC, 2019), Zene
koje su Zrtve ubistava najCeS¢e bivaju ubijene od strane intimnog partnera — ¢ak u 82% slucajeva.
Suprotno tome, kod muskaraca se ovaj obrazac javlja u znatno manjem procentu, svega 18%.
Kancelarija UN za droge i kriminal (UNODC) i Agencija UN za rodnu ravnopravnost i osnazivanje
zena (UN Women) (2022) izradili su statisticki okvir za prikupljanje podataka o rodno zasnovanim
ubistvima Zena. U dokumentu se rodna zasnovanost ubistva definiSe kroz identifikaciju osnovnih
uzroka koji oblikuju specifican drustveni kontekst u kojem dolazi do femicida, a koji ukljucuju
stereotipne rodne uloge, sistemsku diskriminaciju Zena i djevojCica, rodnu nejednakost, kao i
neravnotezu moc¢i izmedu muskaraca i Zena u drustvu. Analizom podataka iz policijskih dosijea o
ubistvima pokazano je da najveci procenat ubistava Zena od strane muskaraca postoji izmedu intimnih
partnera (Brookman, 2005).

lako u dostupnoj literaturi nisu pronadena istrazivanja o femicidu u zemljama bivSe
Jugoslavije, postoje pojedinacna istrazivanja koja obuhvataju Siri region Jugoisto¢ne i djelimic¢no
Centralne Evrope. U jednom takvom istraZivanju analiziran je uticaj pandemije COVID-19 na
distribuciju femicida u periodu od 2020. do 2021. godine, obuhvataju¢i zemlje Hrvatsku, Madarsku,
Crnu Goru, Sjevernu Makedoniju i Sloveniju (Hacin, & Mesko, 2024). Ukupan broj femicida od 2017.
do 2021. godine smanjen je u svim posmatranim zemljama. U Hrvatskoj i Sloveniji zabiljezen je
porast femicida u 2020. godini, dok je u 2021. godini doslo do zna¢ajnog opadanja, kada su specifi¢ne
mjere u vezi sa pandemijom jo$ uvijek bile na snazi.

Vlade femicid rijetko povezuju sa razliCitim obrascima nasilja prema Zzenama koje najcesce
budu Zrtve porodi¢nog nasilja prije nego Sto dode do femicida. Stru¢njaci iz oblasti medicine, prilikom
izvjestavanja o slu¢ajevima ubistva, najéesce se ne fokusiraju na odnos zrtve i ucinioca i ne kategorisu
ubistvo kao femicid (Konstantinovi¢ Vili¢, Petrusi¢, Beker, 2019). Navedeno doprinosi daljoj
marginalizaciji zrtava, Salju¢i implicitnu poruku o njihovoj nevidljivosti i drustvenoj nevaznosti.
Bosna i Hercegovina, Hrvatska, Srbija, Sjeverna Makedonija i Slovenija ¢ usvojile su Istambulsku
konvenciju, prvi pravno obavezujuéi instrument u Evropi u oblasti nasilja prema Zenama i nasilja u
porodici, 1 , s tim u vezi, usvojile su zakone o zastiti od nasilja u porodici. Najprije je Sjeverna
Makedonija inkriminisala femicid kada je marta 2023. godine usvojila izmjene i dopune Kriviénog
zakonika (Beker, 2023), a potom je, u martu 2024. godine, to ucinila i Hrvatska. U ostalim
analiziranim zemljama definicija femicida ne moze se naci u krivicnom zakonodavstvu, $to znaci da se
ne moze regulisati kao posebno krivicno djelo. Evidentan je problem sa sistematizovanim zvani¢nim
evidencijama o ovom obliku nasilja nad zenama, iako su se, zemlje potpisnice izmedu uostalog,
obavezale da prikupljaju razvrstane podatke o slucajevima svih oblika nasilja, uklju¢ujuéi nasilje u
porodici, koje zene pogada nesrazmjerno u odnosu na muskarce.

Prvo istrazivanje o rodno zasnovanom nasilju, njegovim razmjerama i oblicima ispoljavanja u
Bosni i Hercegovini sprovedeno je 2013. godine na inicijativu Agencije za ravnopravnost polova
Bosne i Hercegovine, u saradnji sa Gender centrom Republike Srpske. Istrazivanje je realizovano uz
podrsku agencije Ujedinjenih nacija koja se bavi pitanjima seksualnog i reproduktivnog zdravlja,
populacione politike i rodne ravnopravnosti (UNFPA) i UN Women, na osnovu podataka koje su
prikupili Zavod za statistiku Republike Srpske i Federalni zavod za statistiku (Senk, 2023). Pored
analize ucestalosti pojedinih oblika nasilja nad zenama (psihicko, fizicko i seksualno), u cjelini
gledano, nalazi istrazivanja pokazali su da je sfera intimnih partnerskih i porodi¢nih odnosa daleko
veéi izvor opasnosti od nasilja za Zene nego $to je to $ira zajednica (Senk, 2023).

Kao odgovor na prazninu u institucionalnom pristupu, cilj ovog istrazivanja bio je da se
analiziraju i uporede stope femicida u pet zemalja bivse SFRJ — Bosni i Hercegovini, Hrvatskoj, Srbiji,
Sjevernoj Makedoniji i Sloveniji —u periodu od 2014. do 2024. godine. Podaci o broju ubijenih Zena
prikupljeni su iz razlicitih izvora, u zavisnosti od dostupnosti i pouzdanosti informacija za svaku
pojedinac¢nu zemlju i godinu, dok su stope femicida izraCunate u okviru ovog istrazivanja. S obzirom

116 vijece Evrope je usvojio Konvenciju o spreavanju i borbi protiv nasilja nad Zenama i nasilja u porodici
7.4.2011, otvorena je za potpisivanje u maju 2011. godine.

na to da univerzalno prihvac¢ena definicija femicida ne postoji, u ovom istrazivanju je primijenjena
ciljano odabrana operativna definicija femicida kao ubistvo Zene pocinjeno od strane sadasnjeg ili
bivseg partnera, ili muskog ¢lana porodice, pri Cemu se nastojalo da se u analizu ukljuce oni slucajevi
koji odgovaraju ovom kriterijumu. Cilj je, takode, bio da se identifikuju trendovi femicida u
analiziranim zemljama, procijeni uticaj pandemije COVID-19 na promjene u stopama femicida u
Bosni i Hercegovini, izvr$i predikcija za naredne godine (2025. i 2026.), te da se uporede domaci i
medunarodni izvori podataka za Bosnu i Hercegovinu, sa posebnim osvrtom na razlike u trendovima
femicida.

METOD

Procedura i podaci

U ovom istrazivanju u svrhu realizacije ciljeva istrazivanja analiziran je broj ubijenih Zena u
porodi¢no-partnerskom kontekstu za period od 2014. do 2024. godine za pet zemalja bivse SFRIJ:
Bosnu i Hercegovinu, Hrvatsku, Srbiju, Sjevernu Makedoniju i Sloveniju. Budu¢i da za Crnu Goru
nije bilo moguce pribaviti podatke za period od 2014. do 2018. ova drzava je izostavljena iz analize
kako bi se obezbijedila uporedivost podataka. Prilikom izbora izvora vodilo se racuna o tome da se
koris¢eni podaci, u mjeri u kojoj je to moguce, odnose na definiciju femicida kao ubistva Zene od
strane sadasnjeg ili bivSeg partnera ili muskog clana porodice, kako bi rezultati bili medusobno
uporedivi. Istrazivacki pristup bio je zasnovan na sekundarnoj analizi javno dostupnih podataka.

Podaci o broju ubijenih Zena za Bosnu i Hercegovinu, Hrvatsku, Srbiju i Sloveniju prikupljeni
su iz razli€itih izvora u zavisnosti od dostupnosti i pouzdanosti informacija za svaki pojedinacni period
i zemlju.

Kao izvori podataka koris¢eni su izvjeStaji nevladinih organizacija, ukljucuju¢i Evropski
institut za rodnu ravnopravnost (EIGE, 2021, EIGE, 2025), Mediteranski institut za istrazivacko
novinarstvo (MIIR, 2024), kao i publikacija Sudski odgovor na femicid na Zapadnom Balkanu —
pravni okvir i sudska praksa (Beker, 2023).

U slucaju Bosne i Hercegovine kori$¢eni su i podaci Fondacije Zenski centar (Ninkovié i sar.,
2021), kao i publikacija Analiza prakse sudova u procesuiranju femicida i pokusaja femicida u Bosni i
Hercegovini 2017-2021 (Konstantinovi¢ Vili¢ i sar. 2022). Za analizu stope femicida u Sjevernoj
Makedoniji za analizirani period kori$é¢eni su sekundarni podaci iz zvani¢nih evidencija Ministarstva
unutra$njih poslova (Koshevaliska, Nanev i Maksimova, 2024)!!". Broj femicida za 2024. godinu u
Hrvatskoj preuzet je iz zvanicno dostupnih podataka Ministarstva unutras$njih poslova Republike
Hrvatske (MUP RH, 2025). Zvani¢an broj femicida za 2024. godinu odgovara broju slucajeva o
kojima su mediji izvjeStavali te godine, $to potvrduje transparentnost u dostupnosti i izvjeStavanju o
ovim podacima.

117 1ako zvaniéni podaci Ministarstva unutrasnjih poslova o femicidu za Sjevernu Makedoniju za period 2017—
2024. godine postoje na zvanicnom sajtu, opredjeljenje je da se, zbog moguce varijabilnosti u njihovoj
preciznosti i sveobuhvatnosti, isti ne koriste u ovom istraZivanju. Naime, prema podacima koje su Koshevaliska,
Nanev i Maksimova (2024) dobile od Odjeljenja za odnose sa javnos¢u i strateska pitanja MUP-a, Sektor za
odnose sa javnoscu i protokol — slobodan pristup informacijama, Odgovor (rjeSenje br. 16.1.2-831/3), razlika u
prosjecnom broju femicida za period 2017-2024. iznosi dvadeset Cetiri slucaja, u odnosu na brojke prikazane
na zvani¢nom sajtu Ministarstva. Konkretno, za 2023. godinu, pomenuti autori navode ukupno devet slucajeva
femicida, dok je u zvanicnoj statistici dostupnoj javnosti zabiljeZzeno dva. Ovu razliku dodatno potvrduju i
medijski izvjesStaji, u kojima je do septembra 2023. dokumentovano pet slucajeva, ukljucujuci posljedniji
objavljen upravo u tom mjesecu (Stojancova, 2023). Neslaganja izmedu podataka dobijenih sa zvani¢nog sajta
Ministarstva unutrasnjih poslova i onih dostavljenih od strane istog ministarstva putem formalnog zahtjeva za
pristup informacijama ukazuju na potencijalne nedosljednosti u okviru institucionalnog izvjeStavanja. Stope
femicida za 2024. godinu odnose se na period od januara do juna.

316



ZENE U MODERNOM DRUSTVU: IZAZOVI I MOGUCNOSTI

Kada su podaci iz medijskih izvjestaja pruzali eksplicitne i detaljne informacije o broju Zrtava
i okolnostima slucajeva (npr. identiteti Zrtava, nacin izvrSenja, mjesto i vrijeme dogadaja), a
istovremeno su se razlikovali od izvjesStaja nevladinih organizacija (npr. prikazivan je veci broj
slucajeva), uzeti su u obzir detaljniji i precizniji izvori. IzvrSeno je ukrStanje izvora, a prednost je data
onim izvorima koji su nudili visi stepen specificnosti i provjerljivosti. Medijski izvjestaji o broju
ubijenih Zena u analiziranim zemljama, objavljeni na relevantnim regionalnim portalima i u dnevnoj
Stampi, selektovani su prema kriterijumu vjerodostojnosti (Al Jazeera Balkans, 2023; Direktno.hr,
2020; Gadzovska Spasovska, 2024; Gocanin & Manojlovié, 2024; Istina.media, 2025;
Mariborinfo.com, 2024; Radiosarajevo.ba, 2025; Stojanc¢ova, 2023; Telegraf.rs, 2024; Znoj, 2024).

Paralelni statisticki podaci Ujedinjenih nacija o stopama femicida u porodi¢no-partnerskom
kontekstu za Bosnu i Hercegovinu, za period od 2014. do 2023. godine, prikupljeni su direktno sa
zvani¢nog veb-sajta Ujedinjenih nacija (United Nations, n.d.).

Metod istrazivanja

Istrazivanjem su obuhvaéeni podaci o broju ubijenih Zena u porodi¢no-partnerskom kontekstu
za Bosnu i Hercegovinu, Hrvatsku, Srbiju, Sjevernu Makedoniju i Sloveniju u periodu od 2014. do
2024. godine.

U prvoj fazi istrazivanja izraunate su godiSnje stope femicida (broj ubijenih Zena na 100.000
stanovnika) za svaku od analiziranih zemalja. Dobijene stope omogucile su poredenje medu zemljama
i uvid u dinamiku femicida tokom decenije.

U cilju poredenja statisti¢ki znac¢ajne razlike u prosje¢nim vrijednostima stopa femicida prije i
nakon pandemije COVID-19, sproveden je t-test nezavisnih uzoraka za svih pet analiziranih zemalja.

Poseban fokus stavljen je na Bosnu i Hercegovinu, na kojim podacima je sprovedena
regresiona analiza sa ciljem utvrdivanja uticaja godina i pandemije COVID-19 na promjene u stopama
femicida. U okviru regresionog modela primijenjena je i analiza varijanse (ANOVA), ¢ime je dodatno
evaluiran statisticki znacaj posmatranih faktora.

Na osnovu dobijenih vremenskih serija sprovedeno je modeliranje trenda sa ciljem
predvidanja stopa femicida za 2025. i 2026. godinu za analizirane zemlje. Time su identifikovani
potencijalni pravci kretanja i evaluirani faktori rizika u buduc¢em periodu.

Za Bosnu i Hercegovinu dodatno je izvrSena predikcija stope femicida sa identifikacijom
taCaka promene (change points) u vremenskoj seriji. Ova analiza omogucila je detekciju strukturnih
prekida u trendovima i ukazala na moguce prelomne momente u drustvenim uslovima koji uti¢u na
nasilje prema Zenama.

Trendovi femicida u Bosni i Hercegovini analizirani su paralelno, putem dva izvora: domacih
izvora i podataka UN, za period 2014-2023. Najprije je sproveden t-test za poredenje prosjecnih
vrijednosti izmedu domacih i UN podataka, kao i analiza trenda za istrazivanje promena u stopama
femicida tokom vremena (2025 —2026.) Takode, koriS¢ena je procjena intervala povjerenja kako bi se
istrazila preciznost i varijabilnost podataka iz oba izvora. Na ovaj nacin, analizirani su obrasci kretanja
stope femicida u Bosni i Hercegovini u odnosu na dva razlicita izvora podataka.

Za analizu rezultata koris¢eni su programski jezik R i Prophet model, pogodni za prikaz i
interpretaciju godisnjih trendova u okviru vremenskih serija, naroCito u prisustvu viSestrukih
interferencija u podacima.

Broj ubijenih Zena i stopa femicida za pet zemalja bivse SFRJ za period 2014-2024.

REZULTATI

Tabela 1

Drzava 2014 2015 2016 2017 2018 2019 2020 2021 2022 2023 2024
BiH 5 7 9 4 4 11 12 9 11 10 12
(0.28) (0.39) (0.50) (0.22) (0.22) (0.61) (0.67) (0.50) (0.61) (0.56) (0.67)
Hrvatska 8 11 10 9 4 10 12 9 11 6 9
(0.37) (0.51) (0.47) (0.43) (0.19) (0.49) (0.59) (0.45) (0.55) (0.30) (0.45)
Srbija 27 35 33 26 30 26 27 26 27 28 18
(0.74) (0.96) (0.91) (0.73) (0.84) (0.73) (0.76) (0.74) (0.79) (0.82) (0.53)
Sjeverna 8 4 5 8 7 4 5 4 2 9 3
Makedonija ~ (0.78) (0.39) (0.48) (0.77) (0.68) (0.38) (0.48) (0.43) (0.22) (0.97) (0.32)
Slovenija 6 6 5 7 4 8 10 5 12 2 3
(0.58) (0.58) (0.48) (0.67) (0.38) (0.77) (0.95) (0.48) (1.29) (0.19) (0.28)

Stope femicida izraCunate su na osnovu broja ubijenih Zena na 100.000 Zena u analiziranim
drzavama, pri ¢emu je broj ubijenih zena podijeljen sa ukupnim brojem Zena u populaciji za svaku od
navedenih godina, a zatim pomnozen sa 100.000. Za svaku drzavu koriS¢eni su podaci o broju
stanovnika (po godinama) (vidi tabelu 1).

Tabela 2. Rezultati t-testa za poredenje stopa femicida prije i poslije pandemije Covid-19 u pet

balkanskih drzava

Drzava M M: Mi-M: t df p Cl_95 Cohens_d
BIH 0.37 0.60 -0.23 -3.17 7 0.01487 [-0.4,-0.06] -1.80
Hrvatska 0.41 0.47 -0.06 -0.83 9 04279 [-0.22,0.1] -0.50
Srbija 0.82 0.73 0.09 1.37 8 0.2063 [-0.06,0.24] 0.84
Sj.Makedonija 0.58 0.48 0.10 0.64 7 0544 [-0.26, 0.46] 0.40
Slovenija 0.58 0.64 -0.06 -0.28 5 0.7895 [-0.63,0.51] -0.19

Rezultati t-testa ukazuju na statisti¢ki znaéajnu razliku u stopama femicida prije i poslije
pandemije u Bosni i Hercegovini (vidi tabelu 2). Ovaj nalaz sugeriSe da su prosjecne vrijednosti stope
femicida u Bosni i Hercegovini bile razlicite u ta dva perioda, dok regresioni model u okviru analize
prekinutih vremenskih serija, nije potvrdio pandemiju kao znacajan prediktor stope femicida. Ovaj
rezultat moZe ukazivati na to da efekat pandemije nije bio dovoljno izrazen kada se razmatra u
kombinaciji sa varijablom godine, koja takode nije pokazala statisticku znacajnost.

Rezultati regresionog modela pokazuju da ni godine (p = 0,01782, p = 0,501) ni pandemija (j3
= 0,13400, p = 0,428) nisu statisticki znacajni prediktori stope femicida, Sto znaci da ove varijable ne
pokazuju znacajan linearni uticaj. lako model objaSnjava 52,49% varijacije u stopi femicida (R* =
0,5249), doprinos ovih konkretnih varijabli nije znacajan, $to ukazuje na to da postoje drugi faktori

koji vjerovatno bolje objasnjavaju promjene u stopi femicida u Bosni i Hercegovini, a nisu obuhvaceni
ovim modelom.

Rezultati analize varijanse (ANOVA) u okviru regresionog modela pokazali su da postoji
statisticki znaCajna razlika u stopama femicida izmedu razli¢itih godina posmatranog perioda (F(2, 8)
= 4,42, p = 0,021). Tokom posmatranih godina u Bosni i Hercegovini, razlike u stopama femicida
statisticki znacajno su varirale, $to ukazuje na odsustvo dosljednog linearnog trenda, §to je potvrdeno i
rezultatima regresije, kao i vizuelnim prikazom grafikona (vidi grafikon 1).

Zemlja
— BH
Hrvatska

Sj.Makedonga

Slovenija

Stopa femicida

s — Srbija

2016 2020 2024
Godine

Slika 1. Stopa femicida po zemljama sa predvidanjem za 2025. i 2026. godinu

Na osnovu izracunatih stopa femicida, za Bosnu i Hercegovinu uocen je rastuci trend za period
2025-2026. godine. Za Sjevernu Makedoniju, Sloveniju i Srbiju, identifikovan je kombinovani trend,
dok je za Hrvatsku prognosticki trend ocijenjen kao stabilan (vidi sliku 1).

yhat

Slika 2. Predikcija stope femicida za Bosnu i Hercegovinu sa tackama promjene
(Change Points)

Na osnovu analize vremenske serije stope femicida u Bosni i Hercegovini, model prognoze je
identifikovao viSe tacaka promjene u trendu u periodu od 2015. do 2021. godine, §to ukazuje na
znacajne fluktuacije u stopi femicida tokom tog perioda. Nakon 2021. godine, model nije detektovao

nove taGke promjene, $to sugeriSe stabilizaciju trenda. Prognoza za period 2025-2026. godine
pokazuje uzlazni trend, Sto znaci da se ocekuje povecanje stope femicida u narednim godinama (vidi
sliku 2).

U cilju poredenja podataka o femicidu u Bosni i Hercegovini, analizirana je vremenska serija
stope femicida izracunata na osnovu dostupnih domacih izvora (broj ubijenih Zena godiSnje) i
vremenska serija zvani¢nih podataka Ujedinjenih nacija (UN) za period 2014-2023. godine. Rezultati
t-testa pokazali su da ne postoji statisticki znacajna razlika u prosje¢nim vrijednostima izmedu ove
dvije serije (t =-0,36; p = 0,726), §to ukazuje na slican ukupni nivo stope femicida u oba izvora tokom
posmatranog perioda. Vizuelni prikaz ukljucuje intervale poverenja, koji ukazuju na stabilnost i

preciznost serija. Analizom trendova kroz vremenske serije uocene su razlike u pravcu kretanja (vidi
sliku 3).

Prognoza Stope Femicida za BiH Prognoza Stope Femicida za BiM UM

Slika 3. Trend stope femicida za Bosnu i Hercegovinu prema domac¢im izvorima (A) i podacima
Ujedinjenih nacija (B) za period 2014-2023, sa projekcijom za 2025-2026. godinu.

Rezultati prognoze prikazani su na slici 4, gdje su istaknute postojece vrijednosti i o¢ekivani
trendovi za 2025. i 2026. godinu.

Slika 4 . Poredenje stvarnih i predvidenih vrijednosti stope femicida u BiH prema domaéim i
UN podacima (2014-2026).

DISKUSIJA

Cilj ovog istrazivanja bio je da se analiziraju i uporede stope femicida u Bosni i Hercegovini,
Hrvatskoj, Srbiji, Sjevernoj Makedoniji i Sloveniji tokom perioda od 2014. do 2024. godine, kao
odgovor na praznine u institucionalnim pristupima. Takode, cilj je bio da se identifikuju kljucni
trendovi femicida u ovim zemljama, da se procijeni uticaj pandemije COVID-19 na promjene u
stopama femicida u Bosni i Hercegovini, kao i da se izvrsi predikcija za naredne godine (2025. i
2026.). Dodatno, istrazivanje se fokusiralo na uporedivanje domacih i medunarodnih izvora podataka
za Bosnu i Hercegovinu, uz poseban osvrt na razlike u trendovima femicida.

Znacajna razlika u stopama femicida za period prije i poslije pandemije COVID-19 potvrdena
je jedino u Bosni i Hercegovini, pri ¢emu je postpandemijski period bio okarakterisan visim stopama
femicida. Izuzimajuéi 2021. 1 2023. godinu, kada je zabiljezen blagi pad, stope femicida su od perioda
pandemije COVID-19 u stalnom porastu. Uoceni rastuci trend se, u skladu s dosadasnjim kretanjima,
ocekuje i u periodu 2025-2026. godine, koliko je i obuhvaceno analizom. Istovremeno nije procijenjen
direktan uticaj COVID-19 na stope femicida, $to je inace rijedak slucaj u istrazivanjima (Weil, 2020).
Ovi nalazi sugeriSu na moguce uticaje drugih faktora izazvanih pandemijom na pojavu femicida u
Bosni i Hercegovini. Porast stope femicida poklapa sa rastu¢im deterministickim trendom nasilja u
porodici i porodi¢noj zajednici u Bosni i Hercegovini, u istom periodu (Vruéini¢, 2024). Piquero et al.
(2021) tvrdili su da je porast nasilja medu intimnim partnerima tokom pandemije COVID-19 rezultat
finansijske nestabilnosti, nastave (k)od kuce, bolesti ili smrti od virusa i mentalnih problema izazvanih
socijalnim distanciranjem. Sli¢no tome, istrazivanja su pokazala da su stres, ekonomski faktori,
emocionalno razocarenje, los i skucen stan i zloupotreba supstanci — alkohola i droga, glavni pokretaci
nasilja unutar porodica (Sacco, et al., 2020). Potvrdeno je i da u Bosni i Hercegovini postoji promjena
u dinamici femicida tokom analiziranog perioda, §to moZe biti povezano sa ekonomskim, politickim i
druStvenim promjenama u Bosni i Hercegovini. Prva (svjetska) ekonomska kriza je 2008. godine
pogodila Bosnu i Hercegovinu i umnogome uticala na Zivot ljudi. Kratko poboljsanje desilo se 2011. 1
2012, ali se stanje opet pogorsalo. Godine 2014. zemlju su pogodile velike poplave koje su nanijele
ogromnu Stetu. Zbog toga je 2016. bila jedna od najtezih godina. Pandemija COVID-19 je 2020.
godine ogranicila snagu zemlje u odbrani od siromastva i umanjila efekte razvoja prethodnog perioda
(Kruni¢, 2022). Te posljedice se, nazalost, osjecaju i danas.

Prosje¢na stopa femicida u analiziranom periodu najvisa je u Srbiji, dok je najniza u
Hrvatskoj. S obzirom na to da su, kako je prethodno navedeno, Sjeverna Makedonija i Hrvatska 2023.,
odnosno 2024. godine inkorporirale femicid kao krivi¢no djelo u svoje zakone, vazno je naglasiti da je
prognosticki trend stope femicida za period 2025-2026. godinu gotovo identi¢an za ove dvije zemlje, s
procjenom stope izmedu 0,4 i 0,5. Procijenjene stope su nize u poredenju sa Slovenijom i Srbijom, a
znacajno nize u odnosu na Bosnu i Hercegovinu, gde je za isti period procijenjena najvisa stopa
femicida, koja iznosi oko 0,7.

Distribucija femicida u Hrvatskoj, Sjevernoj Makedoniji i Sloveniji za period 2020-2021 u
skladu je sa rezultatima istrazivanja koje obuhvata taj period (Hacin, & Mesko, 2024). Jasno je da
dinamiku femicida oblikuju slozeni faktori, Sto sugeriSe potrebu za daljim istrazivanjima u kojima bi
se razmotrio $iri spektar drustvenih, ekonomskih i kulturoloskih faktora.

Nedostatak sistematskih i dosljednih statistickih podataka o femicidu doprinosi njegovoj
marginalizaciji, stvarajuci praznine u razumijevanju njegovog opsega, $to se odrazava na drustvenu i
politicku nevidljivost Zrtava. U metodoloSkom dijelu rada prikazan je konkretan slucaj iz Sjeverne
Makedonije (Koshevaliska, Nanev i Maksimova, 2024). Sa problemom pouzdanosti, podataka u vezi
sa nasiljem nad Zenama suocavaju se i drugi istrazivaci (Noer, Chadijah, & Rudiatin, (2021).

Poredenjem podataka iz domacih izvora sa podacima UN-a za Bosnu i Hercegovinu (United
Nations, n.d.) dobijene su slicne prosjecne vrijednosti stopa femicida, ali sa razlicitim obrascima
kretanja. Kod domacih podataka identifikovan je blagi uzlazni trend, $to ukazuje na porast stope
femicida, dok podaci UN pokazuju stabilan, gotovo horizontalan pravac, bez znacajnijih promjena
tokom vremena. Ova razlika moze ukazivati na metodoloske razlike u prikupljanju, agregaciji i obradi
podataka izmedu domacih institucija i medunarodnih izvora. Vizualizacija podataka ukazuje na manju

varijabilnost domacih podataka, $to sugeriSe na pouzdaniju prognozu, dok podaci UN-a ukazuju na
vecu neizvjesnost i mogucnost fluktuacija stvarnih vrednosti. Preciznija i dosljednija metodologija
prikupljanja podataka omoguéila bi pouzdanije statistike i time bolju osnovu za razvoj politika.

Ovaj rad moze posluziti kao osnov za podsticanje institucionalnih i zakonskih promjena koje
bi omogucile bolje prepoznavanje i rjeSavanje ovog problema. S obzirom na to da ne postoje
(pouzdane) sistematizovane zvaniCne statistike, ovo istrazivanje pokazuje kako razliCiti izvori
podataka mogu biti koriS¢eni za izraCunavanje stopa femicida i analizu njihovih promjena tokom
vremena. Doprinos istrazivanja odnosi se 1 na razumijevanje promjena u stopama femicida tokom
odredenih perioda, posebno u vezi sa pandemijom COVID-19, §to moze biti korisno za buduce
politicke odluke. Pored toga, putem ovog istrazivanja omogucéeno je uporedivanje razli¢itih izvora
podataka za Bosnu i Hercegovinu. Ukazano je na razlike u obradama i metodologiji prikupljanja
podataka, ¢ime je istaknuta potreba za veCom harmonizacijom metoda prikupljanja i obrade podataka.
Na kraju, rezultati ovog istrazivanja mogu posluziti kao podrska medunarodnim naporima u borbi
protiv nasilja prema Zenama, pruzajuci dokaze koji mogu biti osnova za dalji razvoj zajednickih akcija
i inicijativa na globalnom nivou. Ukoliko se nasilje dozivljava kao privatna stvar, a ne drustveni
problem, oc¢ekuje se da ¢e prijava biti manje, odnosno tamni broj ve¢i_(Grembi, Rosso, & Barili,
2024). Kroz ove doprinose, istrazivanje se moze smatrati korisnim za unapredenje institucionalnih
odgovora, politickih mjera i metodoloskih pristupa u borbi protiv femicida, ¢ime se doprinosi
prevenciji i smanjenju ove drustvene patologije.

Jedno od ograni¢enja ovog istrazivanja odnosi se na nedostupnost javnih podataka za Crnu
Goru u periodu 2014-2018. Budu¢i da je istrazivanje obuhvatalo kontinuirani period od 2014. do
2024. godine, ova zemlja nije ukljucena u analizu. U odsustvu zvani¢nih baza podataka o femicidu za
pet zemalja bivse Jugoslavije za period 2014 —2024, odnosno za period 2014-2023., kada je rije¢ o
komparativnoj analizi za Bosnu i Hercegovinu, u ovom istrazivanju kori$c¢eni su razli¢iti izvori, §to
ukazuje na odredena metodoloSka ogranienja. Ogranicenje ovog istrazivanja jeste i neujednacena
dostupnost podataka i moguca nedosljednost u nacinu na koji su pojedini slucajevi femicida
dokumentovani u razli¢itim zemljama regiona. S obzirom na primijenjenu definiciju femicida u ovom
istrazivanju, vazno je napomenuti da bi primjena §ire ili drugacije definicije u budué¢im istrazivanjima
mogla ograniciti upotrebljivost ovdje prikupljenih podataka, s obzirom na razlike u kriterijumima
ukljucivanja slucajeva.

UMJESTO ZAKLJUCKA

lako rezultati istrazivanja mogu biti korisni za razumijevanje dinamike femicida u regionu,
istrazivanje takode ukazuje na znaCajne praznine u institucionalnom pracenju femicida. Potrebno je
unaprijediti zakonski okvir kako bi femicid bio prepoznat kao specifi¢an oblik rodno zasnovanog
nasilja, te omoguciti precizno i dosljedno prikupljanje podataka. Dalja istrazivanja trebala bi
obuhvatiti §iri spektar faktora koji uti¢u na femicid, kako bi se stvorile efikasne politike za zastitu zena
i prevenciju nasilja.

ZENE U MODERNOM DRUSTVU: IZAZOVI I MOGUCNOSTI

(IN)VISIBLE VICTIMS OF FEMICIDE IN BOSNIA AND HERZEGOVINA, SERBIA,
SLOVENIA, NORTH MACEDONIA, AND CROATIA (2014-2024) - WITH A PARTICULAR
FOCUS ON BOSNIA AND HERZEGOVINA

PhD Zana Vrucinic, Associate Professor*'®
University of Banja Luka
Faculty of Security Studies

Abstract: In Bosnia and Herzegovina, Serbia, and Slovenia, femicide has not yet been recognized as a
distinct criminal offense, which makes the victims institutionally 'invisible," while in North Macedonia,
femicide was criminalized in 2023, and in Croatia in 2024. This highlights a delayed but still gradual
step toward recognizing this crime as a separate criminal offense. Due to the unavailability of data for
Montenegro from 2014 to 2018, this country is not included in the analysis.The aim of this research
was to analyze and compare femicide rates in the aforementioned countries for the period from 2014
to 2024, using data on the number of women killed collected from various sources. Femicide rates
were calculated within this study. The results of the t-test indicate a statistically significant difference
in femicide rates before and after the COVID-19 pandemic in Boshia and Herzegovina, with the rate
being higher after the pandemic. The ANOVA test revealed statistically significant differences in rates
between individual years, while the regression model did not identify years and the pandemic as
significant predictors, although it explains 52.49% of the variance in the femicide rate. This result
suggests the presence of other factors that better explain the changes. In the analyzed period, the
highest average femicide rate was recorded in Serbia, while the lowest was in Croatia. The forecasted
trend for North Macedonia and Croatia for the period 2025-2026 is almost identical, with an
estimated rate between 0.4 and 0.5.These rates are lower compared to Slovenia and Serbia, while
Bosnia and Herzegovina is projected to have the highest femicide rate during the same period,
approximately 0.7. A comparison of national and UN data for Bosnia and Herzegovina shows similar
average values but different trends: domestic data indicate a slight increase, while UN data show a
stable trend, suggesting the need for harmonizing methodological frameworks at both national and
international levels.

